
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՄԱՐՏԻ 7-Ի ՆԻՍՏԻ N9 ԱՐՁԱՆԱԳՐՈՒԹՅԱՆ 20-ՐԴ ԿԵՏՈՎ ՀԱՎԱՆՈՒԹՅԱՆ ԱՐԺԱՆԱՑԱԾ ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

           
        Հայաստանի Հանրապետության կառավարության 2013 թվականի մարտի 7- ի                        
        նիստի N9 արձանագրության 20- րդ կետի՝
1. Հայաստանի Հանրապետության կառավարության 2013 թվականի մարտի 7- ի նիստի N9 արձանագրության 20- րդ կետով հավանության արժանացած <<Հայաստանին Հանրապետության տարածքում (բացառությամբ ազետի գոտու վերականգնման ծրագրի շրջանակներում ընդգրկված բնակավայրերի) քանդման ենթակա վթարային՝ 4- րդ աստիճանի վնասվածություն ունեցող, ինչպես նաև քանդված բնակարանային ֆոնդի բնակիչներին անվտանգ բնակելի տարածքով ապահովման հայեցակարգին հավանություն տալու մասին>> արձանագրային որոշման մեջ կատարել հետևյալ փոփոխությունները՝ 
1)  ուժը կորցրած ճանաչել 1- ին կետի 2- րդ ենթակետը, 
2) N1 հավելվածի 8- րդ գլխի 1- ին պարբերությունից հանել <<Հայեցակարգը հավանության արժանանալուց հետո եռամսյա ժամկետում կմշակվի հայեցակարգի կիրարկումն ապահովող միջոցառումների ծրագիրը:>> նախադասությունը:

ՏԵՂԵԿԱՆՔ-ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՄԱՐՏԻ 7-Ի N9 ԱՐՁԱՆԱԳՐՈՒԹՅԱՆ 20-ՐԴ ԿԵՏՈՎ ՀԱՎԱՆՈՒԹՅԱՆ ԱՐԺԱՆԱՑԱԾ ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ


	
	Իրավական ակտի հիմնավորումը

	1.
	Անհրաժեշտությունը

	
	Որոշման նախագծի ընդունման անհրաժեշտությունը պայմանավորված է                              ՀՀ կառավարության 2013 թվականի մարտի 7-ի N9 արձանագրության 20-րդ կետով հավանության արժանացած՝ ՀՀ տարածքում (բացառությամբ աղետի գոտու վերականգնման ծրագրի շրջանակներում ընդգրկված բնակավայրերի) քանդման ենթակա վթարային` 4-րդ աստիճանի վնասվածություն ունեցող, ինչպես նաև քանդված բնակարանային ֆոնդի բնակիչներին անվտանգ բնակելի տարածությամբ ապահովման հայեցակարգը (այսուհետ` Հայեցակարգ)՝ ՀՀ կառավարության 2015 թվականի հունվարի 22-ի նիստի N2 արձանագրային որոշմամբ հավանության արժանացած՝ հայեցակարգերի, ռազմավարություն-ների ծրագրերի կազմման մեթոդական ցուցումների համաձայն, արդիականացնելու անհրաժեշտությամբ, ինչպես նաև Հայեցակարգի կիրարկումն ապահովող միջոցառումների իրականացման ուղղությամբ ֆինանսական միջոցների բացակայության պարագայում դրանց կատարման անհնարինությամբ:


	2.
	Ընթացիկ իրավիճակը և խնդիրները

	
	ՀՀ կառավարության 2015 թվականի հունվարի 22-ի նիստի N2 արձանագրային որոշմամբ հավանության են արժանացել հայեցակարգերի, ռազմավարությունների ծրագրերի կազմման մեթոդական ցուցումները, որոնց համաձայն հայեցակարգերը մշակվում են որոշակի բնագավառում առկա խնդիրների համակարգային վերլուծությունների և գնահատման հիման վրա նախաձեռնող մարմնի կողմից տվյալ բնագավառում առկա խնդիրների համակարգային վերլուծությունները և գնահատումը, նոր մոտեցումները կամ առկա մոտեցումներում իրականացվելիք փոփոխությունները նկարագրելու նպատակով: Հայեցակարգերը չեն նախանշում բնագավառում իրականացվելիք միջոցառումների և ծրագրերի ցանկ, ինչպես նաև դրանց իրականացման ժամանակացույց:
Բացի այդ, Հայեցակարգի կիրարկումն ապահովող միջոցառումների իրականացումը նախատեսված էր սկսած 2013 թվականից, և հայեցակարգային մոտեցումների համաձայն հանրապետության բնակավայրերում առկա քանդման ենթակա վթարային, 4-րդ աստիճանի վնասվածություն ունեցող բնակարանային ֆոնդի բնակիչների վերաբնակեցման` անվտանգ բնակելի տարածությամբ ապահովման հարցը  2013 թվականից սկսած մշտապես ընդգրկվել է                      ՀՀ միջնաժամկետ ծախսային ծրագրերի ՀՀ քաղաքաշինության նախարարության ֆինանսավորման հայտերում: Սակայն, վերը նշված միջոցառումների իրականացման ուղղությամբ ՀՀ միջնաժամկետ ծախսային ծրագրերի կողմնորոշիչ չափաքանակներով միջոցներ չեն հաստատվել:
Այդ կապակցությամբ, ՀՀ կառավարության 2013 թվականի հոկտեմբերի 31-ի                          N45 արձանագրային որոշման 2-րդ կետով փոփոխություններ են կատարվել Հայեցակարգի կիրարկումն ապահովող միջոցառումների ժամանակացույցի Իրականացման ժամկետները սյունակում, և հավանության են արժանացել միջոցառումների կատարման նոր ժամկետները, որոնք ներառում են                     2016 թվականից 2018 թվականները, սակայն այդ ուղղությամբ                      2016-2018 թվականների ՀՀ միջնաժամկետ ծախսային ծրագրերի կողմնորոշիչ չափաքանակներով ևս միջոցներ չեն նախատեսվել:


	3.
	Կարգավորման նպատակը և բնույթը

	
	Որոշման նախագծով առաջարկվում է փոփոխություն կատարել                               ՀՀ կառավարության 2013 թվականի մարտի 7-ի N9 արձանագրության 20-րդ կետով հավանության արժանացած հայեցակարգում: Մասնավորապես՝ ուժը կորցրած ճանաչել Հայեցակարգի կիրարկումն ապահովող միջոցառումների ժամանակացույցը՝ նպատակ ունենալով  ՀՀ կառավարության 2015 թվականի հունվարի 22-ի նիստի N2 արձանագրային որոշմամբ հավանության արժանացած մեթոդական ցուցումների համաձայն արդիականացնել Հայեցակարգը, և հայեցակարգային մոտեցումներով նախանշված միջոցառումներին անդրադառնալ առանձին ծրագրերի իրականացման շրջանակներում:


	4.
	Նախագծի մշակման գործընթացում ներգրավված ինստիտուտները և անձիք

	
	Որոշման նախագիծը մշակվել է ՀՀ քաղաքաշինության նախարարության կողմից:

	5.
	Ակնկալվող արդյունքը

	
	Որոշման նախագծի ընդունմամբ ակնկալվում է ՀՀ կառավարության                    2013 թվականի մարտի 7-ի N9 արձանագրության 20-րդ կետով հավանության արժանացած Հայեցակարգը համապատասխանեցնել ՀՀ կառավարության           2015 թվականի հունվարի 22-ի նիստի N2 արձանագրային որոշմամբ հավանության արժանացած մեթոդական ցուցումներին: 
ՀՀ տարածքում (բացառությամբ աղետի գոտու վերականգնման ծրագրի շրջանակներում ընդգրկված բնակավայրերի) քանդման ենթակա վթարային` 4-րդ աստիճանի վնասվածություն ունեցող, ինչպես նաև քանդված բնակարանային ֆոնդի բնակիչների բնակարանային պայմանների բարելավման խնդրների լուծմանն ուղղված միջոցառումների իրականացման նպատակով առանձին ծրագրերի իրականացում` ՀՀ տարեկան պետական բյուջեներով հատկացված միջոցների առկայության դեպքում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՄԱՐՏԻ 7-Ի N9 ԱՐՁԱՆԱԳՐՈՒԹՅԱՆ 20-ՐԴ ԿԵՏՈՎ ՀԱՎԱՆՈՒԹՅԱՆ ԱՐԺԱՆԱՑԱԾ ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ

Հայաստանի Հանրապետության կառավարության 2013 թվականի մարտի 7-ի N9 արձանագրության 20-րդ կետով հավանության արժանացած արձանագրային որոշման մեջ փոփոխություններ կատարելու մասին Հայաստանի Հանրապետության կառավարության արձանագրային որոշման նախագիծն ընդունվելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների ավելացումներ չեն առաջանում:  

